
Ատենախոսության թեման հաստատվել է ՀՀ ԳԱԱ Արվեստի ինստիտու տում

Գիտական ղեկավար արվեստագիտության թեկնածու,
Նավոյան Մ.Ռ. դոցենտ

Պաշ տոնական ընդդիմախոսներ արվեստագիտության դոկտոր
Ռուխկյան Մ.Ա

արվեստագիտության թեկնածու, դոցենտ
Բաղդասարյան Ա.Հ.

Առաջատար կազմակերպություն Երևանի Կոմիտասի անվան պետական
կոնսերվատորիա

Պաշ տպանությունը կայանալու է 2010թ. ապրիլի 29-ին, ժամը ԳԱԱարվեստի ինստիտուտի 016 մասնագիտական խորհրդի նիստում
14-ին,
(հասցեն

ՀՀ
0019,Երևան, Մարշալ Բաղրամյան պողոտա 24գ):

Ատենախոսությանը կարելի է ծանոթանալ ՀՀ ԳԱԱ
գրադարանում: արվեստի ինստիտուտի

Սեղմագիրն առաքված է 2010 թ. մարտի 29-ին:
Մասնագիտական խորհրդի գիտական քարտուղար,
արվեստագիտության դոկտոր

Ասատրյան Ա. Գ.

Тема диссертауии утверждена в в Институте искуссто НАН PA

Научный руководитель - кандидат искусстооведения, лодент

Багдасаряи A.0.

Ведущая организауия - Ереванская государственная консерватория им. Комитаса
Зашита диссертауии состоится 29-го апреля 2010:. a 14 часов на заседании

спеуиализированного совета 016 Института искуссто НАН PA (адрес: 0019, Ереван,
проспект Маршала Баграмяна 24в).

С диссертацией можно ознакомиться в библиотеке Института искусств НАН PA.

Автореферат разослан 29-го марта 2010z.

Ученый секретарь спеуиализированноготсовст

ՀԱՄԱՐ

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ
Թեմայի արդիականությունը: Կոմիտասը հայ դասական

երաժշտության և հայ ազգային կոմպոզիտորական դպրոցի հիմնադիրն է:
Բնական է, որ նրա կյանքին ու գործունեությանը նվիրվել են պատկառելի
քանակով արժեքավոր ուսումնասիրություններ: Ներկա աշխատանքում
մենք հիմնականում ուսումնասիրում ենք Կոմիտասի ստեղծագործական
ժառանգության վաղ շրջանը: Այն առանձին չի ուսումնասիրվել, մինչդեռ
կարևոր է ոչ միայն որպես Կոմիտասի ստեղծագործական կենսագրության
փուլերից մեկը, այլև որպես մի շրջան, երբ ձևավորվում են Կոմիտասի
գրելաոճի մի շարք արժեքավոր հատկանիշներ, ինչով և պայմանավորված
է մեր անդրադարձը տվյալ ոլորտին:

1899 թ.-ին Բեռլինից Էջմիածին վերադառնալը համարվում է
Կոմիտասի կյանքում որոշակի փուլի ավարտ: Այդ փուլում են
սկզբնավորվել Կոմիտասի գործունեության տարբեր ոլորտները
կոմպոզիտորական, երաժշտագիտական, բանահավաքչական,
կատարողական: Այդ ժամանակաշրջանը դիտարկվում է որպես
գիտելիքներ ձեռք բերելու, ունակությունների հղկման, ստեղծագործական
ձեռագրի ձևավորման և անհատի կայացման փուլ:

Աշխատանքի նպատակն ու խնդիրները: Աշխատանքի գլխավոր
նպատակն է՝ նշված շրջանը Կոմիտասի ժառանգության մեջ դիտարկել
որպես նրա հասուն ոճը օրինաչափ կերպով նախապատրաստած,
ձևավորման ու կայացման նախնական փուլ: Հետազոտությունները
կատարվել են հետևյալ խնդիրների նկատառումով՝I դիտարկել Կոմիտասի վաղ շրջանի ստեղծագործական
ժառանգությունն ըստ ժանրերի և յուրաքանչյուր ժանրում պարզաբանել
նրա ստեղծագործական ու երաժշտական մտածողության սկզբունքները,I հետազոտել յուրաքանչյուր ժանրի առանձնահատկու-
թյուններն ըստ երաժշտական տարբեր բաղադրիչների՝
բազմաձայնության ձևերի ընտրություն, մեղեդային գծի կազմակերպում,
մետրառիթմ, ձայնակարգ, հարմոնիկ լեզու, ֆակտուրա, խոսքի և
երաժշտության հարաբերություն և այլն, մի

I դիտարկել այն ճանապարհը, որով անցնելով ձևավորվել է
Կոմիտասի հասուն ոճը:

Աշխատության գիտական նորույթը: Կոմիտասի վաղ շրջանի
ստեղծագործության մասին չկա առանձին ուսումնասիրություն, բայց

դրան տարբեր առիթներով անդրադարձել են Ռ. Աթայանը), Գ.
Գյոդակյանը2, Ռ. Շեսկուսը3, Մ. Հարությունյանը* և այլոք: Եղած
ուսումնասիրությունները վերաբերում են գլխավորապես Կոմիտասի
կյանքին և գործունեությանն ընդհանուր ընդգրկումով, իսկ կոմպոզիտորի
ստեղծագործությունները հազվադեպ են քննարկվում: Նշվում են մի քանի
ստեղծագործություններ միայն, մինչդեռ դրանց քանակն ավելին է:

Տվյալ ատենախոսության մեջ առաջին անգամ՝I Համակարգված ուսումնասիրվում են Կոմիտասի վաղ
շրջանում գրված, ներկայումս մատչելի ստեղծագործությունները:I Քննարկվում է Կոմիտասի գրելաոճի զարգացումը 1890-
ականների սկզբից սկսած, դիտարկվում են հեղինակային մոտեցման
փոփոխությունները թե՛ միևնույն ժանրի շրջանակներում, թե՛ ոճի
մասշտաբով առհասարակ:

I Ցույց է տրվում, որ Կոմիտասի ստեղծագործությանը
բնորոշ մի շարք տարրեր իրենց նախնական դրսևորումներն ունեն դեռևս
այս շրջանից:I Ապացուցվում է, որ Բեռլինում Կոմիտասի ոճը չի
սահմանափակվում միայն արևմտաեվրոպական երաժշտության
հիմունքների յուրացմամբ: Ըստ էության, նա ստեղծագործական փորձեր է
կատարում միաժամանակ երկու տարբեր մոտեցումներով, մի կողմից
արևմտաեվրոպական երաժշտության նորմերի կիրառմամբ, մյուս կողմից՝
ազգային մոնոդիայի մի շարք առանձնահատկությունների հիմքով:I Փորձ է արվում շրջանառու դարձնելու մի շարք
հեղինակային ձեռագրեր, որոնց մի մասը նախկինում երաժշտագիտական
գրականության մեջ առանձին դեպքերում նշվել է, բայց չի քննարկվել, այդ
թվում՝ Կոմիտասի մի շարք գործիքային ստեղծագործություններ,
գերմանալեզու խմբերգեր, նվագախմբային ստեղծագործություն,

Աթայան Ռ., Կոմիտասի երաժշտական ժառանգությունը, Կոմիտասական, 1, Երևան, 1969,
էջ 7-83: Նույնի Կոմիտասի ուսումնառություն Բեռլինում, Պատմա-բանասիրական հանդես,
Երևան, 1988, թիվ 2, էջ 48-59:
" Геодакян Г., Комитас, П 2006 с.
66-95. Геодакян Г., Стиль Комитаса и музыка xX века, Пути формирования армянской
музыкальной классики, Ере 2006, с. 96-129.
3 Շեսկուս Ռ.; Կոմիտասը Բեռլինում, Կոմիտասական, 2, Երևան, 1981, էջ 25-38:

Հարությունյան Մ., Կոմիտասը՝ ազգային և այլազգային աղերսների մարմնավորող,

229-237:
Ավանդույթներ և արդիականություն, Հայ երաժշտության հարցեր, գիրք 2, Երևան, 1996, էջ

խմբերգերի վաղ տարբերակներ: Ստեղծագործություններից մի քանիսն

առաջին անգամ են ուսումնասիրվում, ինչպես գերմանալեզու մի մեներգի,

դաշնամուրային ավարտուն և անավարտ մի քանի գործերի, գործիքային

մի քանի պիեսների, հոգևոր երգերի մշակումների տարբերակների

պարագայում: Նշված գործերի մի մասն անավարտ լինելու պատճառով չի
ընդգրկվել Կոմիտասի երկերի լիակատար ժողովածուի մեջ: Սակայն ըստ
այդ ուրվագրերի, էսքիզային հատվածների՝ հետազոտվում է տվյալ
ժամանակաշրջանում Կոմիտասի երաժշտական մտածողությունը և
հետագա կատարելագործման ընթացքը:I Կոմիտասի ստեղծագործական վաղ շրջանը
ներկայացվում է ներքին փուլայնությամբ:

Աշխատանքի մեթոդաբանությունը: Հետազոտության հիմքում
վերլուծական - համեմատական մեթոդն է: Հիմք են ծառայել Կոմիտասի

տպագիր գործերը (Երկերի ժողովածու, հ. 1-14, որոնք իրակացրել է ՀՀ
ԳԱԱ Արվեստի ինստիտուտը՝ Ռ. Աթայանի, ապա նաև՝ Գ. Գյոդակյանի
խմբագրությամբ), ինչպես նաև Ե. Չարենցի անվ. գրականության և
արվեստի թանգարանի Կոմիտասի արխիվում պահվող ձեռագրերը: Ըստ
անհրաժեշտության ներառվելեն այլ հարակից գիտական ոլորտներ:

Գործնական նշանակությունը: Աշխատանքը կարող է օգտագործվել
կոմիտասագիտության բնագավառում կատարելիք հետագա
աշխատանքների համար: Կոմիտասի որոշ ստեղծագործությունների
առաջին ուսումնասիրությունը կարող է խթանել դրանց բեմական
կյանքին: Առաջարկված որոշ դրույթներ կարող են ուղղորդիչ լինել
կատարողների, ինչպես նաև կոմպոզիտորների համար:

Ատենախոսության փորձաքննությունը: Ատենախոսության

հիմնական դրույթները ներկայացվել են երիտասարդ հայ
արվեստաբանների գիտական նստաշրջաններում (ՀՀ ԳԱԱ Արվեստի

ինստիտուտ, 2008 թ., 2009 թ.), միջազգային գիտաժողովներում (<<Gaude

Mater>>, Չենստոխովա, 2008, <<Бражниковские чтения>>, Սանկտ-
Պետերբուրգ), ինճպես նաև գիտական հոդվածներում:
Ատենախոսությունը քննարկվել և պաշտպանության է երաշխավորվել ՀՀ
ԳԱԱ Արվեստի ինստիտուտի երաժշտության բաժնում:

Ատենախոսության կառուցվածքը: Ատենախոսությունն ունի
առաջաբան, հինգ գլուխ, եզրակացություններ, օգտագործված արխիվային

նյութերի ու օգտագործված գրականության ցանկեր և նոտային օրինակներ

ընդգրկող հավելված:

ԱՌԱՋԱԲԱՆ
Հիմնավորվում է ատենախոսության թեմայի ընտրությունը,

քննարկվում են թեմայի վերաբերյալ գոյություն ունեցող
աշխատությունները և առանձին դիտողությունները, ներկայացվում են
առաջադրվող նպատակն ու խնդիրները:

ԳԼՈՒԽ Ա
ԿՈՄԻՏԱՍԻ ՍՏԵՂԾԱԳՈՐԾԱԿԱՆ ՎԱՂ ՇՐՋԱՆԸ

Ներկայացնում ենք Կոմիտասի ստեղծագործական վաղ շրջանի
կենսագրական տվյալները, այնուհետև հակիրճ անդրադառնում ենք
բանահավաքչական գործունեության՝ մեր աշխատանքին առնչվող
տեղեկություններին՝ ստեղծագործական գործունեության հետ նրանց
սերտ առնչության հանգամանքից ելնելով:

Անդրադառնում ենք քննության առարկա հանդիսացող
ժամանակաշրջանում կատարած երաժշտագիտական ժառանգությանը ևս,
քանի որ այն կարևորում ենք Կոմիտասի տեսական մտածելակերպի և
գործնական աշխատանքի հարաբերության տեսակետից:

Կոմիտասը բեռլինյան շրջանում հասուն և ինքնատիպ
երաժշտագիտական մտածողություն է դրսևորում: Այս բնագավառում
հատկապես լուրջ ուսումնասիրություններ են կատարել Ն. Թահմիզյանը,
Ա. Արևշատյանը հանգելով սպառիչ բացատրությունների: Մենք ի մի ենք
բերում Կոմիտասի այն դրույթները, որոնք առնչվում են մեր աշխատանքի
խնդիրներին: Հանգում ենք այն եզրակացության, որ Կոմիտասի հետագա
սկզբունքներից շատերը գիտակցվել և մարմնավորվել են
ստեղծագործական վաղ շրջանում: Սա կարևոր հանգամանք է Կոմիտասի
գրելաոճի դրսևորումների պատճառները ճիշտ մեկնաբանելու համար,
որովհետև Կոմիտասի բեռլինյան շրջանի որոշ գործերում ինքնատիպ գրչի
դրսևորումը կապված է Կոմիտասի տեսական մտածելակերպի հետ:

ԳԼՈՒԽ Բ
ՊԱՏԱՐԱԳԻ ԵՐԳԵՑՈՂՈՒԹՅՈՒՆՆԵՐԻ

ԿՈՄԻՏԱՍՅԱՆ ԱՌԱՋԻՆ ՄՇԱԿՈՒՄՆԵՐԸ
Տվյալ գլխում վերլուծում և համեմատում ենք Պատարագի

երգեցողությունների կոմիտասյան առաջին երեք մշակումները, որոնց
միջոցով տեսնում ենք կոմպոզիտորի ստեղծագործական ճանապարհը:
Դրանք սաղմնավորում են Կոմիտասի հասուն գրելաոճը:

Պատարագի մեղեդիների մշակումներից առաջինը կատարվել է
ճեմարանական տարիներին, երբ Կոմիտասը դեռ երաժշտական

մասնագիտական կրթություն չուներ: Երկրորդը նա իրականացրել է
Բեռլինում ուսանելու տարիներին: Ինչ վերաբերում է երրորդին, ապա այն

վերակազմվել է Կոմիտասի ձեռագրերի տարբեր տետրերից քաղված
որոշակի նյութերի հիման վրա, և ստեղծման տարեթիվ է առաջարկվել
1899-1901 թթ.:

Պատարագի մշակման Կոմիտասի առաջին փորձը (<<Ա>>

Պատարագ): Ստեղծագործությունը ներկայացնում է Պատարագի
արարողության երկրորդ մեծ բաժնի՝ Հավատացելոց Պատարագի մի քանի

հատված՝ խմբված այսպես կոչված Կանոնի շուրջը: Ուսանող Կոմիտասն
ընտրել է Պատարագի արարողության գաղափարական և
դրամատուրգիական կարևորագույն մասը՝ Կանոնի հատվածը, որպես
քրիստոնյայի և քրիստոնեական դավանանքի ամենակարևոր դրվագ:

Կոմիտասը Ն. Թաշճյանի գրառած մեղեդիները փոփոխությունների
չի ենթարկել, այլ միայն բազմաձայնել է: Մեղեդիների ընտրության,
փոփոխման, <<օտար>> տարրերից ազատագրելու գաղափարին և

համարձակությանը Կոմիտասը եկել է ավելի ուշ:
Կոմիտասը, դեռևս չունենալով երաժշտական մասնագիտական

որևէ կրթություն, դրսևորում է իր ժամանակի և իր պատրաստվածության
համար զարմանալի ձեռքբերումներ՝ մասնավորապես հարմոնիկ
մտածողության մեջ: Ներդաշնակումը հաճախ կատարվել է զուգահեռ
կվարտաներով՝ կրկնապատկված երկու օկտավաներում: Արդյունքում

առաջանում են զուգահեռ ունդեցիմակորդներ՝ կվարտա - կվինտային

ներքին կառուցվածքով: Մեզ հատկանշական է թվում այդպիսի միջոցի
կիրառությունը այս վաղ գրված գործում: Միգուցե հենց այստեղ է պետք

որոնել այն սաղմերը, որոնք տանում են դեպի Կոմիտասի հասուն

ձեռագրին բնորոշ կվարտա - կվինտային համահնչյունների որոշակի
համակարգը, ինչի մասին գրում է Ռ. Ստեփանյանը*: Թեև Պատարագի
վաղ մշակման մեջ գործ ունենք տվյալ համահնչյունների միանգամայն այլ
սկզբունքներով կիրառման հետ, բայց հատկանշական է գաղափարային
նմանությունը: Ստացվում է, որ զուգահեռ կվարտաները և զուգահեռ

եռահնչյունները բավարարել են Կոմիտասի լսողությունը: Սա

հատկանշական հանգամանք է համաշխարհային երաժշտությանը դեռևս

5 Ստեփանյան Ռ., Կվինտակորդներն ու կվարտակորդները Կոմիտասի ստեղծագործության

մեջ, Կոմիտասական 1, Երևան, 1969, էջ 121-147:

չառնչվող երիտասարդի համար: Ստեղծագործությունը
ձայնատարության և հարմոնիկ միատարրության հետ կապված
բայց կոմպոզիտորական էական քայլ է մասնագիտական
կրթություն չստացած կոմպոզիտորի համար:

Կոմիտասի մշակած երկրորդ Պատարագը (<<Բեռլինյան>>
<<Բ>> Պատարագ): Կոմիտասի <<Բ>> Պատարագը գրվել է Բեռլինում
տարիներին: Այն ներկայացնում է հայ ավանդական
երգեցողությունների եկեղեցական տարբեր տոներին
շարականների և սրբասացությունների մշակումներ:
համարից միայն չորսն է Պատարագից, իսկ մյուսները
օրացույցի տարբեր օրերին վերաբերող հատվածներ են:

Կոմիտասի <<Ա>> Պատարագը, որպես հոգևորականի
ստացողի աշխատանք, հենվում էր ծեսի գաղափարապես
Կանոնի վրա, իսկ <<Բ>> Պատարագը, որպես կոնսերվատորիայի
աշխատանք, ցույց է տալիս նրա մոտեցումները թե նյութի
թե գիտելիքների դրսևորման հարցում:

Ստեղծագործությունը հիմնվում է հայկական
մեղեդիների վրա, որոնք հարմարեցված են տեքստերի
թարգմանություններին: Ավանդական եղանակները ընդհանուր
պահպանված են, բայց էականորեն փոփոխվել են որոշ տարրեր
մի կողմից գերմաներեն տեքստի, մյուս կողմից էլ՝
արևմտաեվրոպական սկզբունքների հետ:

Կոմիտասի Բեռլինյան Պատարագը ցուցադրում է մասնագիտական
հմտություններին տիրապետող կոմպոզիտորի աշխատանքը: Գրված է
հարմոնիայի կանոններով՝ երբեմն պոլիֆոնիկ գծերի համակցումով:
Համադրվում են հայ երաժշտության ձայնակարգերը և ինտոնացիաները
ֆունկցիոնալ հարմոնիային: Սա դյուրին խնդիր չէ, եթե հաշվի առնենք, որ
հաճախ այդ մեղեդիների կառուցվածքը հակասում է եվրոպական
երաժշտության մտածելակերպին: Հեղինակն զգուշությամբ է վերաբերվել
խոսքին և չի աղավաղել բառերը և դրանցով կազմված իմաստային
կառուցվածքները, այլ գտել է գերմաներեն խոսքի և հայկական
մեղեդիների փոխզիջումային համակցման այնպիսի ձև, որից
գեղարվեստական առումով չի տուժել դրանցից ոչմեկը: Մյուս կողմից էլ չի
կարելի չնկատել, որ հայ երաժշտության մոնոդիկ բնույթը միշտ չէ, որ
պահպանվել է: Դա նաև բխում է այն հանգամանքից, որ օգտագործվում են
հայ ավանդական մեղեդու նույն ինտոնացիոն և ռիթմական

պարունակում է
սխալներ,
պատշաճ

Պատարագ,
ուսանելու

Պատարագի
վերաբերող
Տասներկու

եկեղեցական

կրթություն
կարևոր մասի՝

ուսանողի
ընտրության,

ավանդական
գերմաներեն

առմամբ
կապված

ներդաշնակման

կառուցվածքները՝ ձևակառուցման հավասարաչափ բաժանումների և
բացառապես ֆունկցիոնալ հարմոնիայի պայմաններում:

Կոմիտասի <<Երրորդ>> Պատարագը (<<Գ>> Պատարագ): <<Գ>>

Պատարագն իրենից ներկայացնում է վերակազմություն: Այս մշակմանը
վերագրվող 10 կտորները ենթադրաբար են հրատարակվել միասին: 1899-

1901թթ.-ին վերագրվող մշակմանը տվյալ դեպքում անդրադառնալը
գլխավորապես պայմանավորված է այն հանգամանքով, որ տասը
համարներից հինգը քաղված են ԳԱԹ Կոմիտասի արխիվի թիվ 1645

ծրարից, որի մեջ պահվող տետրի վրա Կոմիտասի ձեռագրով գրված է.
<<Մանրմանր. Կոմիտաս վարդապետ, 1897-98, Բեռլին>>: Մենք կարևորում

ենք Կոմիտասի կողմից արված նշումը և մեր հետազոտության ընթացքում

հիմնվում այդ հանգամանքի վրա: Այսինքն, փաստ է, որ առնվազն հինգ

համարներ գրվել են ստեղծագործական վաղ շրջանում, դեռ ավելին
<<Բեռլինյան>> Պատարագի հետ գրեթե միևնույն ժամանակ:

Հարց է առաջանում, թե որքանով համադրելի են տվյալ համարները:
Հարցադրման առիթ հանդիսացող գործոններն են՝ կիրառվող տարբեր

տետրերը, տոնայնական պլանները, մշակման սկզբունքների և ոճական

տարբերությունները, կատարողական կազմերը, միևնույն համարի <<Տէր

ողորմեա>>-ի երկու տարբերակների առկայություն Այստեղից հետաքրքիր

ենթադրություն կարող է հետևել այն մասին, որ նույն
ժամանակաշրջանում Կոմիտասն իրականացրել է մեկից ավելի

մշակումներ՝ չհաշված գերմաներեն Պատարագը:
Խմբերգերից ոչ մեկը չի ենթարկվում հավասարաչափ պարբերական

մետրի: Ավելին, Կոմիտասը չի տալիս մետրական չափի նշումներ:

Տակտատումը ենթարկվում է խոսքի իմաստային միավորներին: Ավելի
ստույգ՝ տակտի գիծը նպատակ ունի առանձնացնելու խոսքի
քերականական միավորները:

Բանալու նշանների հարցում նորույթ ենք հանդիպում: <<Հոգի

Աստուծոյ>> խմբերգի բանալու նշաններն են՝ b և des: Դա նշանակում է, որ
դեռևս Բեռլինյան շրջանում Կոմիտասը կարևորել է հայ երաժշտության

ձայնակարգային տարբերությունը և եվրոպական երաժշտության հետ

հարաբերությամբ ալտերացիոն նշանների անհամապատասխանությունը:

Հատկանշական է ձայնառության կամ նրան ֆունկցիոնալ առումով
նման՝ կրկնվող հնչյունի կիրառությունը, ինչպես նաև մի քանի
համարների վերջին տոնիկական համահնչյունի մեջ տերցիային տոնի
բացակայությունը, ինչը բնորոշ է Կոմիտասի հասուն գրելաոճին:

Խմբերգերի մեծ մասը ներդաշնակված է ակորդային-հոմոֆոնիկ
կերտվածքով հետերոֆոնիայի հնարների ընդգրկումով: Առանձին
դեպքերում հանդիպում ենք բնորոշ <<բազմահարկ>> համահնչյուններ:
Օրինակ, <<Մարմին տէրունական>>-ում F dur-ում a-e-g-des համահնչյունը
դասական իմաստով լուծում չի ստանում: Այսպիսի ուղղահայացի
դրսևորումը նորույթ է Կոմիտասի ձեռագրում և ուշագրավ է առհասարակ
որպես համահնչյուն: Այն պատահական բնույթ չի կրում, այլ նրա տարբեր
դրսևորումները քննարկվող Պատարագում բազմիցս հանդիպում են:

Փաստորեն, <<Գ>> Պատարագի համարների մեծամասնությունը գրվել
է 1897-8 թթ.-ին Բեռլինում: <<Բ>> Պատարագը և կոմպոզիտորական
ինքնուրույն գրելաոճ ներկայացնող <<Գ>> Պատարագը <<հասակակից>> են:
Ստացվում է, որ միաժամանակ կամ քիչ ժամանակային տարբերությամբ
գրվել են երկու ծայրահեղորեն տարբեր մտածողությամբ Պատարագներ:
Մեկը՝ <<Գերմանական>>-ը, ներդաշնակված է արևմտաեվրոպական
դասական երաժշտության օրենքներին համաձայն, մյուսը քննարկվող
Պատարագը, Կոմիատասի ինքնուրույն գրելաոճի փնտրտուքն է
ներկայացնում և մի շարք ինքնատիպ հատկանիշներ է պարունակում: Եթե
երկու ստեղծագործությունները գրվել են գրեթե զուգահեռաբար, ապա
ստացվում է, որ <<Գերմանական>> Պատարագը ներդաշնակվել է որպես
ուսանողական աշխատանք, ոչ թե որպես ստեղծագործական
համոզմունքի արտահայտություն: Ստեղծագործական համոզմունք տվյալ
ժամանակաշրջանում ներկայացնում է հենց <<Գ>> Պատարագը:

<<Ա>> Պատարագում ավանդական եղանակները բնօրինակից
հեղինակը վերցրել է առանց փոփոխություների, <<Բ>> Պատարագում
դրանցում կատարված փոփոխությունները պատճառաբանված են խոսքի
տեքստով, <<Գ>> Պատարագում եղանակների ուրվագծերն էականորեն
ձևափոխված են:

ԳԼՈՒԽ Գ
ԽՄԲԵՐԳԱՅԻՆ ՍՏԵՂԾԱԳՈՐԾՈՒԹՅՈՒՆՆԵՐԸ

Խմբերգային մշակումները բաժանվում են երեք խմբի՝ հոգևոր,
գեղջկական և քաղաքային ճյուղերի: Առանձին բաժին են կազմում
ինքնուրույն ստեղծագործությունները, որոնց թվին են պատկանում
գերմանալեզու խմբերգերը: Տվյալ գլխում մենք դիտարկում ենք նաև
Կոմիտասի արխիվում պահվող մի շարք անտիպ ձեռագրեր, որոնք

ուշադրության արժանի են Կոմիտասի կոմպոզիտորական մտածողության

կերպի ընթացքը և փոփոխությունները դիտարկելու իմաստով:

Հոգևոր երգերի մշակումներ: Պահպանվել են հոգևոր մի քանի

երգերի մշակումներ, այդ թվում՝ Ավագ Ուրբաթի <<Ով սքանչելի եւ տեսիլ
ահաւոր>> ԳՁ Տեր Յերկնից շարականի մշակման էսքիզներ: Կոմիտասի

ավարտուն գործերում մեզ հայտնի չէ այս շարականի հայերեն լեզվով

մշակում, բայց փաստորեն, հեղինակը նպատակ է ունեցել իրականացնելու

կամ միգուցե իրականացրել է այս եղանակի մշակումը:

Հոգևոր երգերի մշակումների միջոցով պարզ է դառնում, որ
Կոմիտասը միևնույն երգի մշակմանը փորձել է մոտենալ տարբեր

կողմերից: Պարզում ենք նաև Կոմիտասի ստեղծագործական ընթացքի մի

շարք հատկանիշներ: Օրինակ, նա ողջ ֆակտուրայում լրացնում է որոշ
կարևորվող դետալներ, իսկ հետագա շարադրանքը կառուցում ըստ այդմ:

Հաճախ, դեռևս բեռլինյան շրջանում ստեղծած խմբերգերի որոշ
տարրեր, անգամ ամբողջական սկզբունքներ հիմք են դարձել ավելի ուշ
ներկայացված ստեղծագործությունների համար: Ավելին, որոշ <<հասուն>>

գործերում ամբողջական կտորներ կամ նախադասություններ վաղ
մշակումների գրեթե նույնական կրկնողությունն են (օրինակներ են <<Հայր

մեր>>-ի և <<Սուրբ-սուրբ>>-ի վաղ տարբերակները):
Հոգևոր խմբերգերը գլխավորապես գրված են կայուն մետրական

բաժանումներով, իսկ հետագայում, նույն երգերը մշակելիս Կոմիտասը

կգնա այլ ճանապարհով՝ մետրը կազմակերպելով ըստ խոսքի
քերականական միավորների: Վերջինիս սկզբունքը հազվադեպ

հանդիպում է որոշ վաղ մշակումներում:

Գեղջկական երգերի մշակումներ: Մեր տրամադրության տակ

չունենք գեղջկական երգերի մշակումներ վաղ շրջանի տարեթվի նշմամբ

բացառությամբ <<Ազգային երգարան>>-ի նյութերի: Ռ. Աթայանն այս
հարցում հիմնվում է ենթադրությունների վրա ըստ ոճական

հատկանիշների:
Կոմիտասի ձեռագրերի հետազոտության ընթացքում մի

հետաքրքիր օրինաչափություն նկատեցինք: Գեղջկական երգերի

մշակումների վաղ գրված տարբերակներում բառերի վերջին վանկերը
համապատասխանեցվում են մետրական ուժեղ մասերին, իսկ ավելի ուշ
ռիթմը կազմակերպվում է այնպես, որ երաժշտական մետրական ուժեղ

մասերում տեղադրվեն նախավերջին, այլ ոչ թե վերջին վանկերը: Այս

տրամաբանությամբ փոփոխություններ հանդիպել ենք նաև որևէ

ստեղծագործության՝ միևնույն տետրում հարևանությամբ շարադրված
տարբերակներում: Մեզ մոտ հարց առաջացավ, թե ինչու է Կոմիտասը
միևնույն երգում փոփոխել բառի շեշտի և երաժշտական մետրի
փոխհարաբերությունը:

Մեր կարծիքով, այստեղ կարող էր դեր խաղալ բարբառների
գործոնը: Հայոց լեզվի բարբառների մի զգալի մասը ենթարկվում է բառերի
շեշտերի այլ՝ գրական աշխարհաբարին հակադրվող օրենքների, ըստ
որոնց, հիմնական դեպքերում շեշտը դրվում է բառի նախավերջին, այլ ոչ
թե վերջին վանկի վրա: Այս հարցում հիմնվել ենք Հ. Աճառյանի* և Մ.
Աբեղյանի7 ուսումնասիրությունների վրա:

Քանի որ ժողովրդական երգերի հիմքում ընկած են բարբառներ, այլ
ոչ թե գրական հայերենը, ապա կարելի է ենթադրել, որ վերը նշված
դրսևորումների հիմնավորումը պետք է որոնել հենց բարբառային
շեշտադրումների տրամաբանության մեջ: Այս տեսակետի օգտին
դիտողությունների ենք հանդիպում Վ. Սարգսյանի%, Շ. Պերպերյանի%, Ն.
Ալիքսանեանի1 հոդվածներում:

Նշված դրույթի առնչությամբ ուսումնասիրել ենք <<Հով արեք, սարեր
ջան>>, <<Քելեր, ցոլեր>>, <<Ելա տանիս>>, <<Ձիգ տու՛, քաշի՛>> խմբերգերի
ստեղծագործական գործընթացները:

Կոմիտասի խմբերգային մշակումների տակտաբաժանումների
տարբերակների գլխավոր պատճառը խոսքի շեշտադրման ընտրությունն
է: Կոմպոզիտորը վաղ մշակումներում գրում է ըստ գրական հայերենի
շեշտադրության՝ վերջին վանկը մետրական ուժեղ մասում տեղադրելու
սկզբունքով: Հետագայում նա աստիճանաբար գնում է շեշտադրումների
այլ ճանապարհով և մետրական գլխավոր շեշտին համապատասխա-
նեցնում է բառի նախավերջին վանկը: Այստեղից էլ բխում են միևնույն
երգի տարբեր, անգամ իրարամերժ մետրերով մշակումները:

Կարևոր է նկատել, որ ասվածը վերաբերում է մեր կողմից
դիտարկվող շրջանում նկարագրված հանգամանքի դրսևորումներին, իսկ

6 Աճառյան Հ., Հալ բարբառագիտություն.- Ուրուագիծ եւ դասաւորութիւն հայ բարբառների,
Էմինեան ազգագրական ժողովածու, հատ. Ը, Մոսկուա - Նոր-Նախիջեւան, 1911:
- Աբեղյան Մ., Երկեր, հատ. Գ, Հայոց լեզվի տաղաչափություն, Երևան, 1971:
8 Սարգսյան Վ., Կոմիտասը որպես խմբավար, Կոմիտասական 2, Երևան, 1981, էջ 39-41:
9 Կոմիտաս Վարդապետ, Անձը եւ գործը, իր ծննդեան հարիւրամեակի առիթով, հոդվ. ժող.,
Նյու Յորք, 1969, էջ 24:
10 Ալիքսանեան Ն., Հայ ժողովրդական երգը, <<Անահիտ>>, Փարիզ, 1930, թիվ 3, էջ 51-61:

<<հասուն>> շրջանի ստեղծագործություններում մետրառիթմական

տրամաբանությունը միանգամայն այլ օրենքների է ենթարկվում:

Ազգային - հայրենասիրական, քաղաքային երգեր և ինքնուրույն

ստեղծագործություններ: Քաղաքային երգերի գլխավոր մասն են կազմում

հայրենասիրական թեմատիկայով և հայրենիքի գովք ներկայացնող

երգերը: Կատարողական կազմը տարբեր է՝ միասեռ երգչախմբից մինչև

երկսեռ, ձայների տարբեր քանակով: Բանաստեղծական նյութը տարբեր է:

Գերմանալեզու խմբերգեր: Կոմիտասը գերմաներեն խմբերգեր գրել է

Բեռլինում ուսանելու տարիներին: Գերմաներեն տեքստերին դիմելը

պայմանավորված պետք է լիներ նախ ուսումնական պահանջներով,

ապա գերմանական պոեզիայի նկատմամբ հետաքրքրությամբ:

Գերմաներեն լեզվի միջոցով էր, որ Կոմիտասը ղեկավարի հսկողությամբ

պետք է ձեռք բերեր խոսք-երաժշտություն փոխհարաբերության

կազմակերպման հմտությունները:
Հրատարակված <An den Wassern zu Babel>> խմբերգից բացի, մեզ

հայտնի է Կոմիտասի հեղինակած գերմանալեզու ևս երեք խմբերգ, որոնք

գրված են ակորդային կամ հոմոֆոն-հարմոնիկ ֆակտուրայով և

ֆունկցիոնալ հարմոնիայի միջոցներով՝ հեռավոր ազգակցությամբ

տոնայնությունների ընդգրկումով: Երեքում էլ թեմատիկ նյութը հիշեցնում

է գերմանական ռոմանտիկական դպրոցի վոկալ ավանդույթները:

Հատկանշական է Կոմիտասի վերաբերմունքը բանաստեղծական

տեքստի նկատմամբ: Երաժշտական լուծումը կշռադատված է, հաշվի է
առնված յուրաքանչյուր խոսքի, անգամ բառի իմաստը: Թե՛ երաժշտական

ձևը, թե հարմոնիան ծառայում են խոսքի բացահայտմանը: Ուսանող

Կոմիտասը կարևորել է խոսք-երաժշտություն փոխհարաբերությունը:

Կոմիտասը ուսումնասիրում էր գերմանական (և ոչ միայն գերմանական)

դասական և ռոմանտիկական երաժշտությունը: Դրանով էր նաև

պայմանավորված նրա առանձնահատուկ վերաբերմունքը խոսքի հետ

երաժշտության առնչության նկատմամբ:

Խմբերգերի ուսումնասիրությունը նույնպես հանգեցնում է մեր

հիմնական եզրակացություններից մեկին: Կոմիտասը յուրացնում էր

արևմտաեվրոպական դասական երաժշտության կանոնները և

ստեղծագործում դրանց ազդեցությամբ: Կարելի է նաև ասել, որ
Կոմիտասը գրում էր ըստ ուսումնական պահանջների՝ հարմոնիայի,

պոլիֆոնիայի գիտելիքները ցույց տալու համար: Միաժամանակ նա արդեն

գիտակցում էր, որ հայ երաժշտությունն այլ ճանապարհով պետք է

զարգանա: Այսպիսի մեկնաբանման հիմքը բեռլինյան շրջանում գրված,
արխիվի թիվ 1645, 1649 ծրարներում պահվող տետրերի նյութերն են:

Կոմիտասի վաղ շրջանի ստեղծագործությունների խմբերգային
ժանրի մեզ հայտնի ժառանգության հիման վրա ստեղծագործական վաղ
շրջանը բաժանում ենք երկու ենթափուլի՝ նախաբեռլինյան և բեռլինյան:
Բացի այդ, մինչբեռլինյան տարիներին գրված խմբերգերը թույլ են տալիս
հասկանալու Կոմիտասի գրելաոճի փոփոխությունն այդ տարիների
սահմաններում: Նախաբեռլինյան շրջանում դիտարկելի է հստակ ոճական
տարբերություն 1891-93 թթ.-ին և 1893-94 թթ.-ին գրված
ստեղծագործությունների միջև: 1891-93 թթ.-ին կոմպոզիտորը բնական
լսողության թելադրանքով գրում է զուգահեռ կվարտա-կվինտա-
օկտավաներ, իսկ ձայնատարության հարցում ցուցաբերում է որոշակի
մոտեցում: 1893-94 թթ.-ին Կոմիտասն սկսում էուսումնասիրել հարմոնիա,և կատարելագործվում է նրա գրելաոճը՝ ավանդական իմաստով:
Կոմիտասի ստեղծագործական ձեռագիրը բնականաբար զգալի
փոփոխություն է կրել Բեռլինում ուսանելու շնորհիվ:

ԳԼՈՒԽԴ
ՄԵՆԵՐԳԱՅԻՆ ՍՏԵՂԾԱԳՈՐԾՈՒԹՅ

Մեներգերի պարագայում գերմանալեզու ստեղծագործությունների
ստեղծման ժամանակը հայտնի է: Դրանք գրվել են Բեռլինում ուսանելու
շրջանում: Բայց հայերեն լեզվով գրված, ստույգ այդ ժամանակաշրջանին
պատկանող մեներգերից քիչ օրինակներ գիտենք:

Հայերեն մեներգերի ներդաշնակումը ենթարկվում է ֆունկցիոնալ
հարմոնիայի կանոններին: Միաժամանակ որոշ գործոններում,
մասնավորապես ֆակտուրայում և պահվող բասերում, դիտարկելի են
Կոմիտասի բնորոշ ձեռագրից որոշ տարրեր: Հատկանշական է հարմոնիկ
միջոցների ընտրությունը եվրոպական մաժորա-մինորային
կառուցվածքին չպատկանող մեղեդիների պայմաններում:

Մեզ ներկայումս մատչելի ժողովրդական երգերի մշակման
օրինակներով հասկանում ենք, որ 1899 թ.-ի դրությամբ Կոմիտասի
ձեռագիրը որոշակի ինքնուրույնությամբ է օժտված, եթե այն համեմատենք
գերմանալեզու երգերի հետ:

Գերմաներեն 10 երգ: Գերմաներեն երգերը պատկանում են
ուսանողական շրջանին: Դրանք գրվել են գերմանացի տարբեր
բանաստեղծների տեքստերի հիման վրա և Կոմիտասի

ստեղծագործության մեջ ոճական իմաստով մի ինքնուրույն խումբ են
կազմում: Ընդհանուր է թեմատիկ ուղղվածությունը: Գրեթե բոլորի
բանաստեղծական տեքստի բովանդակությունը վերարտադրում է
բնության նկարագրություն՝ կյանքի մասին կամ անձնական մտորումների
հոգեբանական և փիլիսոփայականամփոփումով:

Ինչպես գերմաներեն խմբերգերում, այնպես էլ մեներգերում, խոսքը
միայն երաժշտության վերածելու մեխանիկական գործիք չէ, այլ
գեղարվեստական կերպար ստեղծող կարևոր գործոն: Սա վկայում է
Կոմիտասի վերաբերմունքի մասին յուրաքանչյուր բառի նկատմամբ, ինչը
հավանաբար նրա մեջ տվյալ շրջանում սերմանում էին ուսուցիչները:

Կոմիտասի երգերից ոչ մեկում կրկնվող կառուցվածքներ չկան:
Մեղեդային գծերը շարունակական են, այսինքն՝ չեն տեղավորվում
դասական <<քառակուսի>> պարբերությունների մեջ: Կարելի է զուգահեռներ
տեսնել Վագների <<անվերջ մեղեդիների>> հետ <<կինետիկ էներգիայի>> վրա
հիմնվող մեղեդիների կիրառման իմաստով: Ինտոնացիոն ոլորտը
հիշեցնում է 19-րդ դարի գերմանական վոկալ երաժշտության
ձեռքբերումները, միաժամանակ, ինչը շատ կարևոր է,
համապատասխանեցված է բառերի իմաստին:

Շարադրման կերտվածքը հոմոֆոն-հարմոնիկ է բոլոր երգերում:
Հարմոնիկ շարադրանքը կշռադատված է՝ ըստ դասական հարմոնիայի
ձայնատարության և հատկապես 19-րդ դարի արևմտաեվրոպական
երաժշտության ձեռքբերումների: Լայնորեն ընդգրկված են հիմնական
տոնայնությունների նկատմամբ հեռավոր ազգակցություն ունեցող
տոնայնությունները: Նույն նկարագիրը հանդիպել ենք նաև <<Բ>>

Պատարագում և գերմաներեն խմբերգերում, ուստի կարող ենք
եզրակացնել, որ հոմոֆոն - հարմոնիկ մտածողությունն ընդհանուր է
բոլոր գերմանալեզու ստեղծագործությունների համար:

Այս առիթով ևս գալիս ենք այն եզրակացությանը, որ Բեռլինում
ուսանելու տարիներին վերը շարադրվածը ստեղծագործական ոճ էր՝
պայմանավորված ուսումնական պահանջներով: Կոմիտասը
ներկայացնում էր այն, ինչ անհրաժեշտ էր ուսումնական առարկաներից
ստացած գիտելիքները դրսևորելու համար:

Միաժամանակ վաղ շրջանում գրված հայերեն մեներգերում
հանդիպում ենք և կվարտա-կվինտային հիմքով համահնչյունների
(<<Զուլո>>, <<Անտունի>>), և ձայնեղանակի նշումների:

14 15

© National Library of Armenia



Ա. Շահվերդյանը Ռ. Շմիդտի հայտնի խոսքերը (<<Նա մի մոլեռանդ

արևելցի է...>>) և գովեստն իր ուսանողի ստեղծագործությունների

վերաբերյալ, ինչը կոչվում է <<հայկական ոճ>>, համարում է հակասական՝

հիմնվելով Կոմիտասի գերմանալեզու երգերի վրա11: Կարող ենք փաստել,

որ Շմիդտը բարձր կարծիք հայտնում էր Կոմիտասի մեր նկարագրած

երկրորդ ստեղծագործական սկզբունքի հիման վրա:

ԳԼՈՒԽ Ե

ԳՈՐԾԻՔԱՅԻՆ ՍՏԵՂԾԱԳՈՐԾՈՒԹՅՈՒՆՆԵՐԸ

Բեռլինում ուսանելու տարիներին Կոմիտասը գրել է մի շարք

գործիքային պիեսներ: Ենթադրվում է, որ այդ ստեղծագործությունները

ուսանողական պարտադիր առաջադրանքների կատարումներ են:

Կոմիտասյան <<հասուն>> գրելաոճի որոշ սաղմեր հայտնաբերում ենք հենց

այդ ըստ հանձնարարության գրված ստեղծագործություններում:

Վաղ գրված դաշնամուրային ստեղծագործություններից հայտնի է
շուրջ 10 նմուշ: Պահպանվել է հինգ ամբողջական կվարտետ և մեկ

ավարտուն լարային կվինտետ: Հետաքրքիր փաստ է Կոմիտասից

պահպանված նվագախմբային պարտիտուրը <Walde Nacht>>

(<<Անտառային գիշեր>>), որը նույնպես ավարտուն գործ է: Թվարկվածներից

բացի, Կոմիտասի արխիվում հանդիպում ենք երկու ջութակի և
դաշնամուրի համար գրված ստեղծագործության, ինչպես նաև

ժողովրդական թեմաների վրա հիմնվող մի քանի պիեսի սևագրեր:

Դաշնամուրային ստեղծագործություններ: Կոմիտասի

դաշնամուրային վաղ ստեղծագործություններում հանդիպում ենք տարբեր

փորձեր ինքնուրույն թեմատիկ նյութից մինչև ժողովրդական

երաժշտության թեմաների մշակումներ կամ դրանց կիրառություն:

Կոմիտասը փորձել է կիրառել տարբեր միջոցներ և, արդյունքում,

հեղինակել է իրարից միանգամայն տարբերվող դաշնամուրային պիեսներ:

Հանդիպում ենք և՛ ժողովրդական թեմաների մշակումների, և՛ նրա

առանձին տարրերի կիրառման, և՛ նրա ոգով գրված

ստեղծագործությունների: Այլ կերպ ասած՝ Կոմիտաը վաղ շրջանում,

թեկուզ պարզ տարբերակով, բայց արդեն իրականացրել է ժողովրդական

երգի կիրառման երեք սկզբունքները, որոնք բնութագրել է Բ. Բարտոկը12:

11 Шавердян А., Комитас, Москва, 1989, с 46.

12 Барток Б., О влиянии крестьянской музыки на музыку нащег времени, Бар
статей, Москва, 1977, с. 245-249.

Լարային կվարտետներ: Կոմիտասի՝ մեզ ներկայումս մատչելի
լարային կվարտետներում մի կարևոր օրինաչափություն ենք նկատում.
յուրաքանչյուր կվարտետ դրսևորում է գործիքային երաժշտության
պատմության մի որոշակի փուլի բնորոշ առանձնահատկություններ: ԳԱ
Կոմիտասի արխիվի ծրար 520-ում պահվող կվարտետը դրսևորում է
բարոկկո երաժշտության բնորոշ առանձնահատկությունները: Ծրար 535-
ում պահվող կվարտետը ներկայացնում է մինչդասական շրջանի
մտածողությունը այլ կողմից բնորոշ ռիթմաինտոնացիոն
դարձվածքներով, գործիքների նվագամասերի տվյալ ժամանակաշրջանին
բնորոշ ֆակտուրային շարադրանքի կիրառությամբ և լադատոնայնական
մտածողությամբ: Ծրար 548-ում պահվող կվարտետը նման է դասական
ստեղծագործություններին՝ թեմատիզմի առանձնահատկություններով,
ձևով (մենուետ տրիոյով), տոնայնական համակարգով: Ծրար 543-ի նյութը
դրսևորում է ետդասական 19-րդ դարի կոմպոզիտորների
ձեռքբերումները հետևյալ գործոնների միջոցով՝ թեմատիզմ, որը
համադրում է լայնաշունչ մեղեդի և հակիրճ ռիթմաինտոնացիոն բանաձև,
տոնայնական զարգացում՝ էլիպտիկ անցումներով, ինչպես նաև
միջանցիկ զարգացման ձև: Այստեղից հետևում է, որ Կոմիտասը
յուրաքանչյուր կվարտետի միջոցով յուրացրել է որոշակի գեղագիտական-
ստեղծագործական ուղղություն՝ մինչդասական, դասական և
ետդասական: Սա ևս մեկ ապացույց է այն բանի, որ
ստեղծագործությունները ուսումնական առաջադրանքներ են, ոչ թե
կոմպոզիտորական համոզմունքի դրսևորում: Այս տեսանկյունից, մեր
կարծիքով, քննարկվող ստեղծագործություններին պետք չէ
քննադատաբար վերաբերվել, այլ պատմականորեն արժեվորել, նախ
որպես Կոմիտասի կոմպոզիտորական ձևավորման ընթացքն արտացոլող
գործեր, ապա նաև՝ որպես որոշակի քայլեր դեպի հայ երաժշտության մեջ
լարային կվարտետային ժանրի զարգացումը: Այլ հարց է, որ դրանք
ազգային մտածողության և կոմպոզիտորական ինքնատիպության խնդիր
բոլորովին չունեն:

Կոմիտասի պարտիտուրը սիմֆոնիկ նվագախմբի համար: <Walde
Nacht>> (<<Անտառային գիշեր>>): Այս ստեղծագործության որոշ տարրեր մոտ
են Կոմիտասի հասուն ձեռագիրը բնորոշող միջոցներին: Այդ իմաստով
հատկանշական են թեմատիզմի ընտրությունը, ֆակտուրային
առանձնահատկությունները, ձայնառությունները, պոլիֆոնիկ

շարադրանքը, նվագախմբի գործիքների փոխհարաբերությունները, սո
միջոցներով արտահայտիչ կերպար ստեղծելու հակումները:

Կատարողական կազմում ընդգրկված են լարային գործիքներ,

լիտավրներ, փայտյա փողայիններ՝ երկու ֆլեյտա, երկու հոբոյ,

անգլիական եղջերվափող, կլարնետ in A և in В, ֆագոտ:
Կոմիտասի տվյալ պարտիտուրի մեջ ի հայտ են գալիս որոշ

սկզբունքներ, որոնք հետագայում դրսևորվում են <<հասուն>>

ստեղծագործություններում: Այդպիսին կարելի է համարել <<երկրորդ

տեսակի մոնոդիկ իմիտացիայի>>13 պայմաններում ձայնառական

հակաշարադրանքը, ինչպես նաև պոլիֆոնիկ ֆակտուրայի գերակշռումն

ընդհանրապես: Եվս մեկ հանգամանք է առաջատար թեմային հակադրվող

ձայնում մի մոտիվի կրկնվող շարադրանքը: Այդ սկզբունքը <<հասուն>>

ստեղծագործությունների մեջ հանդիպում է մի շարք խմբերգերում և

դաշնամուրային գործերում: Կանոնի սկզբունով թեմայի շարադրանք ևս

հանդիպում է որոշ <<հասուն>> գործերում: Առավել ուշագրավ է թեմայի

հորիզոնական կառուցվածքը մեկ այլ թեմատիկ նյութի մեջ ուղղահայաց

դրսևորելու սկզբունքը, ինչպես նաև պոլիտոնալ շարադրանքը:

Մեր կարծիքով, սիմֆոնիկ պարտիտուրը Կոմիտասի

կենսագրության մեջ պատմական փաստ լինելուց բացի, նաև

ուշադրության արժանի ստեղծագործություն է, որը կարող է նաև

համերգային կյանք ունենալ:
Հետագայում գործիքային ստեղծագործությունը Կոմիտասի հատուկ

ուշադրությանը չի արժանացել: Կոմիտասի նամակների հիման վրա

եզրակացնում ենք, որ նա գործիքների անհրաժեշտություն է զգացել, բայց

նրան չեն բավարարել եղած պայմանները, միգուցե նաև խանգարել է

կատարողների բացակայությունը:

ԵԶՐԱԿԱՑՈՒԹՅՈՒՆՆԵՐ
I 1899 թ.-ը պետք է համարել Կոմիտասի ստեղծագործական

վաղ շրջանի ավարտը: Այդպիսի հիմնավորման մեջ համապատասխանում

են կենսագրական փաստերն ու որակական բնութագիրը:
I Ըստ մեր հետազոտությունների՝ վաղ շրջանն իր հերթին

բաժանվում է երեք ենթափուլի.

13 Տերմինը՝ Ա. Բաղդասարյանի: Багдасарян А., Имитационные структуры в произведениях

Комитаса, автореф. дисс., Москва, 1990., с. 5.

ա) Ճեմարանական ուսումնառության ենթափուլ՝ մոտավորապես
1891-93 թթ.: 1891 թ.-ին գրված <<Ազգային օրհներգ>>-ն առաջին
ստեղծագործությունն է, իսկ 1893 թ.-ը Առաջին Պատարագի ստեղծման
տարեթիվն է: Բնորոշ է զուգահեռ կվարտաներով, կվինտաներով,
եռահնչյուններով ներդաշնակ

բ) Ետճեմարանական ենթափուլ՝ 1894-95 թթ.: Կոմիտասն
ինքնակրթությամբ, ապա Մ. Եկմալյանի մոտ հարմոնիայի գիտելիքներ է
ձեռք բերում: Նկատելի է ձայնատարության և ֆունկցիոնալ կապերի
կիրառման փոփոխություն: Չկան պոլիֆոնիկ միջոցներ և <<գունեղ>>

հարմոնիաներ: Գերակշռող են քաղաքային երգերի մշակումները:
Կիրառվում են դասական մետրական բաժանումներ - 4/4, 3/4:

գ) Բեռլինյան ուսումնառության ենթափուլ՝ 1896-99 թթ.: Երկու
հակադիր մոտեցումներ են դրսևորվում. արևմտաեվրոպական դասական
երաժշտության ձեռքբերումների յուրացում և ստեղծագործական նոր
գրելաոճի փնտրտուք:

Ստեղծագործությունների մեծ մասը պայմանավորված է
մասնագիտական կրթությամբ և ուսանողական պահանջներով:
Կիրառվում են բոլոր այն միջոցները, որոնք եվրոպական երաժշտության
մեջ դրսևորվել էին մինչ տվյալ ժամանակաշրջանը: Բնութագրական են
Պատարագի մեղեդիների եվրոպական երաժշտության միջոցներով
մշակումը և գերմանալեզու մեներգերն ու խմբերգերը:

Հակադիր դրսևորումը Բեռլինում գրված հոգևոր երգերի
բնագրային՝ հայերեն լեզվով մշակումներն են: Նկատելի է ձգտում դեպի
ինքնուրույն մտածողություն, ինչը դրսևորվում է երաժշտական տարբեր
բաղադրիչներում՝ ֆակտուրայում, <<բազմահարկ>>, լուծում չստացող
համահնչյուններում, ձայնառություններում:I 1898 և 1899 . թվականներին տպագրված հայտնի
հոդվածներում (<<Յերգեցողությունք ս. պատարագի>>, <<Հայ եկեղեցական
երաժշտութիւն>>) արտահայտվում են հայ երաժշտության մասին
Կոմիտասի հիմնական դրույթները: Այստեղից բնական է հեղինակի
գրելաոճում դրսևորված անցումը: Այսինքն, Բեռլինում ուսանելու
տարիներին Կոմիտասը եվրոպական երաժշտության սկզբունքներով էր
գրում համաձայն ուսանողական պահանջների և դասական
երաժշտության ձեռքբերումները յուրացնելու նպատակով: Զուգահեռաբար
նրա մեջ խմորվում էր հայ երաժշտության ինքնատիպության գաղափարը:
Դրանով էլ պայմանավորված է առանձին հայերեն գործերում որոշակի

18 19

© National Library of Armenia



ինքնատիպ գրչի դրսևորումը: Այլ կերպ հնարավոր չէր Կոմիտասի

ստեղծագործական մտածողության այդքան կտրուկ փոփոխությունն

Էջմիածին վերադառնալուց անմիջապես հետո:
I Կոմիտասի ստեղծագործության մեջ մեր կողմից

դիտարկված ոճական փոխակերպումները հետևյալն են.

1) Կատարողական կազմ: Կոմիտասն ստեղծագործել սկսել է

խմբերգային ժանրում: Բեռլինում գրեց տարբեր կազմերի համար,

որոնցում գործիքային կազմերը որոշակի տեղ ունեին: Հետագայում

Կոմիտասը հաստատվեց դաշնամուրային, մեներգային և խմբերգային

ժանրերում: Օպերաները մնում են որպես նախագիծ:
2) Ժանր: Մեներգերի պահպանված առաջին օրինակները

վերաբերում են բեռլինյան շրջանին: Ավելի վաղ գրված գործերից հայտնի

են միայն միաձայն երգեր:
Խմբերգային ժանրում քաղաքային երգերից նախապատվությունը

փոխանցվում է գեղջկական ֆոլկլորին: Հոգևոր ժանրը միշտ շարունակում

է կարևոր նշանակություն ունենալ:
Պատարագի մեղեդիների մշակումների առաջին փորձերը

վերաբերում են ստեղծագործական վաղ շրջանի տարբեր փուլերին: <<Ա>>

Պատարագը գրվել է վաղագույն շրջանում և օժտված է ներդաշնակման

որոշ ինքնատիպությամբ: <<Բ>> Պատարագը ուսանողական

հանձնարարություն է, գրվել է հայ ավանդական տեքստերի գերմաներեն

թարգմանությամբ և ավանդական մեղեդիները գերմաներեն տեքստին

հարմարեցնելու սկզբունքով: <<Գ>> Պատարագը, որը վերակազմվել է
կոմիտասագետների կողմից Կոմիտասի տարբեր ձեռագրերի հիման

վրա, և որի համարների մեծամասնությունը հաստատապես գրվել է <<Բ>>

Պատարագին զուգահեռ, ներդաշնակման ոճով այլ մոտեցում է

ներկայացնում՝ մետրական բաժանումներն ըստ խոսքի կազմակերպելու,

ներդաշնակման միջոցների, շարադրանքի իմաստով:
Դաշնամուրային առաջին գործերում գերակշռում են եվրոպական

երաժշտության միջոցները - ձևի և երաժշտական լեզվի իմաստով: Որոշ

պիեսներում դրսևորվում են առանձին սկզբունքներ, որոնք նախանշում են

կոմիտասյան <<հասուն>> ձեռագրի ինչ-ինչ տարրեր՝ մասնավորապես

ֆակտուրայում:
Վերը նշված բոլոր ժանրերը Կոմիտասը կիրառել է նաև

հետագայում: Հակառակ պատկերն է անսամբլային և նվագախմբային

գործերի պարագայում:

Ըստ ուսանողական պահանջների են գրվել լարային կվարտետները
և լարային կվինտետը: Նվագախմբային <Walde Nacht>>

ստեղծագործությունն ամենից ավելի շատ է դրսևորում կոմիտասյան
հետագա ձեռագրի սաղմերը:

3) Մեղեդի և թեմա: Հեղինակային գործերի թեմաները գրված են ըստ
արևմտաեվրոպական երաժշտության ձեռքբերումների: Դրանց ոճական
առանձնահատկությունները հետագա գործերում որևէ դրսևորում չեն
գտել:

Այլ պատկեր են ներկայացնում ավանդական մեղեդիների
մշակումները: Հոգևոր երաժշտության պարագայում, վաղ շրջանում (1893
թ.-ի Պատարագում) Կոմիտասը անփոփոխ է կիրառում ավանդական
եղանակները, մինչդեռ հետագայում նա ամբողջ ֆրազներ է հանում
մեղեդիներից, ձևափոխում, հստակեցնում:

Ժողովրդական երգերում Կոմիտասը փոփոխում է մեղեդու տարբեր
բաղադրիչները՝ ռիթմը, մետրական կազմակերպումը, հնչյունների կամ
հնչյունախմբերի կազմը: Վաղ շրջանում է խմորվում խոսքի նկատմամբ
այն մոտեցումը, ըստ որի առաջնորդիչ է դառնում բարբառային
քերականությունը: Այդ ընթացքը տանում է գրական հայերենի
քերականությունից դեպի բարբառայինը: Թե՛ հոգևոր, թե ժողովրդական
երգերի նշված փոփոխությունները Կոմիտասը սկսել է
ստեղծագործության վաղ շրջանում, ավելի ստույգ՝ երրորդ ենթափուլում՝
Բեռլինում:

4) Հարմոնիկ լեզու: Զուգահեռ կվարտա-կվինտաներով և զուգահեռ
եռահնչյուններով շարադրանք է դրսևորվում մինչև 1893 թ.-ը (<<Ազգային
օրհներգ>>, <<Ա>> Պատարագ), պարզ եռահնչյուններով, գրեթե առանց
տոնայնական շեղումների բազմաձայնեցում է մարմնավորվում մինչև 1896
թ.-ը, իսկ Բեռլինում գրված ստեղծագործությունների մեծ մասը
ենթարկվում է 19-րդ դարի եվրոպական երաժշտության հարմոնիայի
օրենքներին: Բեռլինում արդեն ի հայտ են գալիս կոմիտասյան
<<բազմահարկ>>, դասական առումով չլուծվող համահնչյունները (<<Անձրևն
եկավ>>, <<Անտունի>> երգերի վաղ մշակումներում, <<Գ>> Պատարագից մի շարք
համարներում, այդ թվում՝ <<Մարմին Տէրունական>> և այլն, <<Բ>>

Պատարագից <<Erre dir>>), ինչպես նաև ակորդի տերցիային տոնի
նպատակամիտված բացթողումը:

5) Ֆակտուրա: Անցում է տեղի ունենում ակորդային կերտվածքի
գերակայությունից (էջմիածնական ուսումնառության ենթափուլ) դեպի

հոմոֆոն - հարմոնիկ կերտվածքներ, որտեղ իմիտացիոն պոլիֆոնիան

որոշակի դեր ունի (բեռլինյան ենթափուլ): Բեռլինում գրված գործերում

արդեն հանդիպում են հետերոֆոնիկ շարադրանքներ:
I Կոմիտասի վաղ շրջանի ստեղծագործությունը կայացման

փուլ է, որը փորձաշրջան լինելուց բացի, նաև ստեղծագործական շրջան է:

Կոմիտասի ստեղծագործական վաղ շրջանը անհատի և ստեղծագործողի

ձևավորման ճանապարհ է: Վաղ շրջանի ստեղծագործությունները պետք է

դիտարկել հենց այս տեսանկյունից: Տարբեր միջոցներ փորձելով,

<<կոմիտասյան>> ձեռագրին բնորոշ և խորթ տարրերի վրայով անցնելով,

եվրոպականը արևելյանի և մասնավորապես հայկականի հետ

մանրամասն համեմատությամբ հետազոտելով էր, որ պետք է կայանար

ընտրությունը, ու ձևավորվեր Կոմիտաս - կոմպոզիտորը:

ԱՏԵՆԱԽՈՍՈՒԹՅԱՆ ԹԵՄԱՅՈՎ ՀԵՂԻՆԱԿԻ ՀՐԱՏԱՐԱԿԱԾ

ԱՇԽԱՏՈՒԹՅՈՒՆՆԵՐԸ.
1. Շախկուլյան Տ., Կոմիտասի առաջին Պատարագի փորձը,

Երիտասարդ հայ արվեստաբանների գիտական երրորդ նստաշրջանի

նյութեր, Երևան, ՀՀ ԳԱԱ <<Գիտություն>> հրատ., 2009, էջ 108-112:

2. Շախկուլյան Տ., Կոմիտասի ստեղծագործական

գործընթացի դիտարկումներ ըստ 1900 թ. գրված ձեռագիր նյութերի,

Երիտասարդ հայ արվեստաբանների գիտական երրորդ նստաշրջանի

նյութեր, Երևան, ՀՀ ԳԱԱ <<Գիտություն>> հրատ., 2009, էջ 152-159:

3. Շախկուլյան Տ., Որոշ զուգահեռներ Կոմիտասի եւ Բելա

Բարտոկի միջեւ, Հայկազեան Հայագիտական հանդէս, հատոր ԻԹ.,

Պէյրութ, հրատ. Հայկազեան համալսարանի հայագիտական ամբիոնի,

2009, էջ 359-365:
4. Շախկուլյան S., Պատարագի մեղեդիների կոմիտասյան

առաջին մշակումները, Հայ արվեստի հարցեր 2, ՀՀ ԳԱԱ <<Գիտություն>>

հրատ., Երևան, 2009, էջ 124-129:
5. Շախկուլյան Տ., Կոմիտասի ստեղծագործական վաղ

շրջանի նվագախմբային երկը, <Walde Nacht>>, Երիտասարդ հայ

արվեստաբանների գիտական չորրորդ նստաշրջանի նյութեր, Երևան, ՀՀ
ԳԱԱ <<Գիտություն>> հրատ., 2010, էջ 7-12:

ШАХКУЛЯН ТАТЕВИК РАФАЕЛОВНА
<<РАННИЙ ТВОРЧЕСКИЙ ПЕРИОД КОМИТАСА>>

(1891-99 rr.)
Резюме

В диссертации изучается ранний период творческого наследия
Комитаса, окончание которого считается 1899 г., когда он возвратился
Эчмиадзин. Данный период не был специально изучен, хотя важен не
только как один из этапов творческой биографии Комитаса, но и как период
формирования композиторского письма. Речь идет об эстетической,
художественной и композиторско-стилистичес особенностях, о
жанровыхпредпочтенияхи о творческихпоисках.

Основная цель диссертации рассмотреть данный период
творчества Комитаса, как этап закономерно подготовивший его зрелый
стиль. Исследования велись по следующим соображениям: 1) рассмотреть
раннее творческое наследие Комитаса по жанрам и каждом из жанров
прояснить принципы его творческого и музыкального мышления, 2)
исследовать особенности каждого из жанров по различным музыкальным
компонентам, в том числе - выбор форм многоголосия, организация

мелодической линии, метроритм, лад, гармонический язык, фактура,
соотношение слова и музыки и т.д.

В работе ряд авторскихрукописей анализируется впрвые.
В диссертации рассматриваются изменения авторского подхода как

в рамкаходного жанра, так и в масштабе стилистики. Выясняется, что ряд
характерныхэлементов композиторского письма Комитаса первоначально
проявляется еще начиная с этого периода. Доказывается, что во время учебы
в Берлине стиль Комитаса не ограничивается усвоением основ западно-
европейской музыки. Фактически, он пишет двух различных

направлениях, один из которых это использование норм
западноевропейской музыки, a другой это своеобразная организация
музыки на основе особенностей национальной монодии.

В первой главе описывается обсуждаемый период, a также
этнографическая и музыковедческая деятельности Комитаса в данном
периоде. Вторая глава посвящается первым трем разработкам мелодий
армянской Литургии - Патарага, которые представляются в сравнении. В
третьей главе рассматриваются хоровые, в четвертой - сольные

2322

© National Library of Armenia



произведения. В обоихжанрахсравниваются произведения написанные на

армянском и на немецком языках, выявляются их композиционные

общности различия. В пятой главе анализируются инструментальные

произведения.
Работа логически приводит к выводам, в которыхобобщается

характеристика данного периода, представляются композиционно

стилистические трансформации, a внутри раннего периода рассматриваются

внутренние этапы, ихприблизительные грани и характерные проявления.

